
quanti n'ëa morti – quanti n'ëa nati

e finn-a l'ôa – che ö bon compâ

andâva a vidôa – a consolâ.

Che scene comiche – fra ûn rôggio e l'âltro

no se ne sente – manco a-o teatro;

mai tanti titoli – de... nobiltae

se son due donne – fra lö scangiae,

sensa riguardi – con tûtto ö chêu,

mentre aspëtavan – d'impî ò bôggêu.[1]

Ciù de 'na votta – quarche zôenetta,

con ö pretesto – d'impî a brocchetta,[2]

da mî vegniva – pe fâ l'amô

o pe sfogâse – quarche brûxô.[3]

No sò i zûamenti – no sò i sospii

che in questi caxi – me son sciorbii,

solo arregordo – che ûn parmo döggio

d'aegua corrîva – zû pe-o caröggio

perché a zuenetta – rossa e confûsa

lasciava l'aegua – sciortî a-a rinfûsa.








* * *






Aôa son vëgio – arrûzinïo

ben poca gente – me veddo in gïo.

Se quarche donna – vegne co-a seggia,

ciû de mez'ôa – scrolla a maneggia;




	↑ Bôggêu: secchio.

	↑ Brocchetta: brocca di terracotta.

	↑ Bruxô: bruciore.

